
Annotasiya. Məqalədə gənc karateçilər 

üçün eksperimental təlim proqramının həyata 

keçirilməsi prosesi müzakirə olunur. Bundan 

əvvəl mövcud sosial-iqtisadi, siyasi və mədəni 

vəziyyətin ən mühüm xüsusiyyətləri qeyd etdi-

rilir. Araşdırmalar nəticəsində sübut edilmişdir 

ki, belə şəraitdə əlavə təhsil sistemi istər-istə-

məz bir sıra köklü dəyişikliklərə məruz qalma-

lıdır. Perspektivli pedaqoji texnologiyaların 

tədris prosesinə inteqrasiyasının əlavə təhsil 

sisteminin gələcək inkişafını təmin edən im-

kanlar araşdırılır. Bir sıra müəlliflər tərəfindən 

təklif olunan gənc karateçilər üçün təlim pro-

qramının əsas xüsusiyyətləri təsviri təhlil edi-

lərkən, pedaqoji eksperimentin vasitəsilə onun 

effektivliyi yoxlanılır. Bu təhsil və təlim pro-

sesinə inteqrasiyası perspektivləri ilə bağlı bir 

sıra nəticələri üzə çıxarır. 

Açar sözlər: təlim-tədris prosesi, tədris 

texnologiyası, sağlamlığının möhkəmləndiril-

məsi, fiziki inkişaf, hərəki qabiliyyətlər, xüsusi 

biliklər, təlim-məşq sahəsi. 

Bədən tərbiyəsi və idman şəxsiyyətin 

hərtərəfli inkişafı, sağlamlığının möhkəmlən-

dirilməsi və yaxşı fiziki inkişafı, hərəki qabi-

liyyətlərinin, xüsusi biliklərinin lazımi səviy-

yədə olması, o cümlədən insanın intellektual, 

iradi və emosional sferaların, estetik ideyaları 

və ehtiyacları formalaşması üçün vacib şərtlər-

dən biridir. İnkişaf etməkdə olan gənc nəslin 

müasir həyatda fiziki hazırlığının yüksəldilmə-

si üçün bədən tərbiyəsi problemləri mütəxəs-

sislərin daim diqqət mərkəzindədir. Sosial hə-

yatın müasir mərhələdə gənclərin bədən tərbi-

yəsi və idman hazırlığının məzmununda baş 

verən fəal dəyişikliklər bədən tərbiyəsi dərslə-

rində və təlim məşğələlərində tədris texnologi-

yasına qoyulan tələblərə yenidən baxılması zə-

rurətini yaradır.  

Bu zəmində öz mənəvi-fəlsəfi baxışları 

ilə insan psixologiyasının dərinliklərinə nüfuz 

etməyə qadir olan Şərq döyüş sənəti nümunə-

sində karate-do təliminin rolu təkzibedilməz-

dir. Bu baxımdan, haqqında danışılan karate-

do təlimində hərəki keyfiyyətlərin öyrədilməsi 

texnologiyasının tədrisi problemləri sahəsində 

aparılan təhlil işinin aktuallığını müəyyən edən 

bir ziddiyyət meydana çıxır: bir tərəfdən gənc-

lərin döyüş sənətinə marağı və buna rəğmən də 

idmanla məşğul olanların sayı artır. Bu artım, 

döyüş sənəti vərdişlərinin öyrədilməsi sahəsin-

də elmi-metodiki işlənmələrə ehtiyacı da artı-

rır. Digər tərəfdən isə məşqçilərə kömək ola 

biləcək elmi-tədqiqat, tədris və metodik işləri-

nin azlığı qarşıya bir sıra maneələr qoyur.  

Yuxarıda göstərilənlər mövcud tədqiqat 

problemini, yəni gənc idmançılara Syotekan 

karate döyüş sənəti bacarıqlarını öyrətmək 

üçün texnologiyanın inkişafı məsələlərini mü-

əyyənləşdirir. Bu problemi həll etmək üçün 

döyüş sənəti bacarıqlarının öyrədilməsi texno-

logiyası sahəsində tədqiqat aparmaq lazımdır. 

Hazırda, Şərq döyüş növlərində texnologiya-

nın tədqiqi sahəsinə “pedaqoji texnologiya” 

anlayışı həm elmi, həm də təcrübi baxımdan 

maraq yaradan təhsil mühitinə köklü surətdə 

nüfuz etmişdir.  
Müxtəlif formalı izahlara malik olan 

"texnologiya" termininin təriflərindəki fərqlərə 

baxmayaraq, əksər müəlliflər prosedurların ar-

dıcıllığı və ya bir-biri ilə əlaqəli hərəkətlər, 

bir-biri ilə əlaqəli metodlar toplusu, aydın 

tədris planlaşdırmaları, layihələşdirmələri, pro-

qramlaşdırmaları, təlimatlar sistemlərini, apa-

rılan tədris əməliyyatlarının alqoritmləşdiril-

məsini və s. bir vəhdət halında olan anlayış-

larla işləyirlər.  

Buna görə də pedaqoji texnologiyanı pe-

daqoji proses iştirakçılarının məqsədə çatmaq-

da hərəkətlərinin əsaslandırılmış məcmusu və 

nizamlı ardıcıllığı kimi başa düşmək daha 

məqsədəuyğundur. Texnologiyalar diaqnosti-

kanın sayı və mövcud qanunauyğunluqların 

dəqiq nəzərə alınması ilə xarakterizə olunur. 

Bəzi müəlliflərin (məs.C.V. Bidjiyev, M. Bi-

şop, M.M. Bogen və digərləri) fikrinə görə 

“pedaqoji texnologiya” anlayışı üç aspektlə 

təmsil oluna bilər:  

1. Elmi aspekt: pedaqoji texnologiyalar 

- pedaqoji elmin bir hissəsi olub, tədrisin məq-

sədlərini, məzmununu və metodlarını öyrənə-

rək inkişaf etdirən pedaqoji proseslərin layihə-

ləndiricisidir;  

2. Prosesual-təsvir aspekti: prosesin 

təsviri (alqoritmi), planlaşdırılan təlim nəticə-

lərinə nail olmaq üçün məqsədlərin, məzmu-

nun, metodların və vasitələrin toplusu;  

3. Prosesual-səmərəli aspekt: texnoloji 

(pedaqoji) prosesin həyata keçirilməsi, bütün 

fərdi, instrumental və metodik pedaqoji vasi-

tələrin fəaliyyəti [1, s.125, 4, s.243].  

Beləliklə, belə nəticəyə gəlmək olar ki, 

pedaqoji texnologiya həm təlimin ən rasional 

yollarını öyrənən elm, təlimdə istifadə olunan 

metodlar, prinsiplər və qaydalar sistemi, həm 

də real təlim prosesi kimi fəaliyyət göstərir.  

Pedaqoji texnologiyanın daxili strukturu-

na qarşıya məqsəd qoyulması, seçmə, pro-

qramlaşdırma, stimullaşdırıcı-motivasiya, əmə-

liyyat-fəaliyyət və qiymətləndirici-analitik ki-

mi komponentlər daxildir. Bu komponentlər öz 

növbəsində olmaqla, 

-Qarşıya qoyulan məqsəd komponenti 

məqsədin öyrənilməsini və ona nail olmaq 

şərtlərini; 

-Seçmə komponenti didaktik proseslərin 

həyata keçirilməsinin vasitələrinin, formaları-

nın və üsullarının təcrübi olaraq seçilməsini və 

əsaslandırılmasını; 

-Proqramlaşdırma komponenti tədris 

materialının öyrənilməsi ardıcıllığının əsaslan-

dırılmasını, tədris prosesinin təşkilinin rasional 

formalarından, onun həyata keçirilməsi üçün 

seçilmiş vasitə və üsullardan istifadə edilməsi-

ni; 

-Stimullaşdırıcı-motivasiya komponenti 

tədris edilənlərin fəal idrak fəaliyyətinə, təh-

silin məzmununun mənimsənilməsinə təşviq 

edən şəraitin yaradılmasını və həyata keçiril-

məsini; 

-Əməliyyat-fəaliyyət komponenti müəl-

lim və məşqçilərlə şagirdlər arasında didaktik 

qarşılıqlı əlaqəni, hər bir dərsin məqsədinə çat-

maq üçün seçilmiş vasitələrin köməyi ilə mü-

əllim və məşqçilər tərəfindən şagirdlərə peda-

qoji təsiri; 

-Qiymətləndirici - analitik komponent 

tədris edilənlərlə didaktik qarşılıqlı əlaqənin 

nəticələrinə nəzarəti, axırıncı nəticələrindən 

sonra vəziyyəti xarakterizə edən konkret mə-

lumatların əldə edilməsini, alınan məlumatla-

rın qiymətləndirilməsini, müsbət və mənfi tə-

rəflərin vurğulanmasını müəyyənləşdirir [2, 

s.83].  

Müasir təhsil və xüsusən də karate-do 

təlimi sistemində “pedaqoji texnologiya” ter-

mini ilə yanaşı “metodika” anlayışından da 

tez-tez istifadə olunur və aydındır ki, hər iki 

terminin aydınlaşdırılması vacibdir. Bir sıra 

tədqiqatçılar iddia edirlər ki, yuxarıda göstə-

rilən hər iki termin eyni məna kəsb edir və bu-

na görə də “texnologiya” anlayışına yenilik ki-

mi baxılmamalıdır. Eyni zamanda da digər mü-

əlliflər “pedaqoji texnologiya” anlayışının elmi 

yeniliyindən danışaraq, onun ənənəvi “meto-

dika” anlayışından bir sıra fərqlərini qeyd edir-

lər. Məsələn, V.V.Pikan [121, 122] texnologi-

yanın təkrar istehsal oluna bilməsi və nəticələ-

rin sabitliyi ilə xarakterizə olunduğunu iddia 

edir. Pedaqoji texnologiyanın elementləri, bir 

tərəfdən istənilən müəllim və məşqçi tərəfin-

dən təkrarlanmalı, digər tərəfdən isə bütün təd-

ris edilənlər tərəfindən planlaşdırılan nəticələ-

rin əldə edilməsinə təminat verməlidir, çünki 

eyni texnologiya müəllim və məşqçilər tərəfin-

dən müxtəlif cür həyata keçirilə bilər.  

Pedaqoji texnologiya tədris edilənlərin 

özlərinin fəaliyyətinin təşkili məzmununun və 

üsullarının  işlənib  hazırlanmasını nəzərdə tu- 



                Scientific News of Azerbaijan State                                                      Sport Science Journal         

                Academy of Physical Education and Sport                                                   vol. 5, № 4, 2023. 
                                                _________________________________________________________________________________________________________ 

46 

 
 

tur. Bu, bütövlükdə onların şəxsiyyətinin inki-

şafına yönəlmiş pedaqoji prosesin diaqnostik 

məqsədinin qoyulması və obyektiv keyfiyyətə 

nəzarəti tələb edir. "Pedaqoji texnologiya" an-

layışı təlim-təhsil təcrübəsində aşağıdan yuxa-

rıya tabelik prinsipi əsasında üç səviyyədə 

istifadə olunur:  

1. Ümumi pedaqoji (ümumi didaktik) 

səviyyə: ümumi pedaqoji (ümumi didaktik, 

ümumi təlim) texnologiya müəyyən bir böl-

gədə, təhsil müəssisəsində, müəyyən bir təhsil 

səviyyəsində vahid təhsil prosesini xarakterizə 

etməklə yanaşı, həm də pedaqoji texnologiya-

nın məqsədlərinin, məzmunun, tədrisin vasitə-

lərinin və metodlarının məcmusunun, prosesin 

subyektlərinin və obyektlərinin fəaliyyətinin 

alqoritmini ehtiva edir;  

2. Qismən metodoloji səviyyə: qismən 

subyektli pedaqoji texnologiya “özəl metodo-

logiya”, yəni bir fənn, müəllim və məşqçi (fən-

lərin tədrisi metodu, kompensasiya təhsili me-

todu, müəllimin, məşqçinin iş metodu) çərçi-

vəsində təhsil və tərbiyənin müəyyən məzmu-

nunun həyata keçirilməsi üçün metod və vasi-

tələrin məcmusu mənasında işlənir;  

3. Yerli səviyyə: yerli texnologiya özün-

də təhsil prosesinin ayrı-ayrı hissələrinin tex-

nologiyasını, xüsusi didaktik və təhsil vəzifələ-

rinin həllini, müəyyən fəaliyyət növlərinin tex-

nologiyasını, konsepsiyalarının formalaşması-

nı, fərdi şəxsi keyfiyyətlərin tərbiyəsini, təhsil 

texnologiyasını, yeni biliklərin mənimsənilmə-

sini, tədris materialının təkrarı və nəzarəti tex-

nologiyasını, müstəqil iş texnologiyasını və s. 

ehtiva edir.  

Qeyd etmək lazımdır ki, əgər bir neçə 

fəaliyyət qanunauyğunluğu varsa, o zaman 

müxtəlif yollarla onlara əsaslanan bir neçə 

texnologiya variantı, real təlim imkanları ilə 

fərqlənən qruplar üçün müxtəlif texnologiyalar 

yaratmaq da mümkündür. Buna görə də tex-

nologiyaların tam siyahısını yaratmaq müm-

kün olmasa da ora əlavələr etmək həmişə 

mümkün olsa da bu siyahıya diaqnostik nəti-

cələrə yaxud qanunauyğunluqlara əsaslanma-

yan məşq sistemlərinin daxil edilə bilməyəcə-

yini qətiyyətlə qeyd etmək vacibdir. Bu qeyd, 

hazırda "texnologiya" termininin geniş yayıldı-

ğı və çox vaxt da səhv istifadə olunması ba-

xımından xüsusilə vacib görünür.  

Təlim-təhsil sistemi pedaqoji texnologi-

yanın reallaşdırıcı məqamlarından biri olub, 

təlimin predmetindən, subyektlərindən (müəl-

lim-məşqçi və tələbə-şagird) və onların birgə 

fəaliyyətindən ibarətdir. Y.D. Jeleznyakın fik-

rincə, didaktik proseslərin əsas komponentləri 

qeyd olunan fəaliyyət növlərinin daşıyıcıları 

olan subyektlərin olduğu təlim-tədris fəaliyyə-

tidir [3, s.65].  

Təlim-tədrisin subyekti olan müəllim və 

məşqçilər, təlim keçənlərin tərbiyəsi, təlim-

təhsili və məşqi ilə məşğul olan, bədən tərbi-

yəsi və idman sahəsinin istiqamətləri üzrə ix-

tisaslı peşə hazırlığı olan şəxslərdir. Tələbə və 

şagirdlər isə pedaqoji proseslərin strukturunda 

daşıyıcılar olub, mütəşəkkil təhsil fəaliyyəti ilə 

məşğul olan təlim-tədris subyektləridir. Tələbə 

və şagird şəxsiyyətləri bir-birindən motivasiya, 

intellektual, emosional, iradi kimi keyfiyyət-

lərlə fərqlənir ki, bu da təhsil fəaliyyətinin ef-

fektivliyinin inkişaf səviyyəsi üçün müəyyən 

əhəmiyyət kəsb edir.  

Məşqçilərin qarşısında isə yüksək səviy-

yəli peşəkar hazırlıq, müvafiq bilik sahələrində 

səriştə, hərtərəfli hazırlıq, nəzakət, dürüstlük, 

nizam-intizam, tələbkarlıq kimi mənəvi key-

fiyyət tələbləri qoyulur. Onların birgə işi öyrə-

nilən hərəki fəaliyyətin strukturunu və məzmu-

nunu anlamağa yaxud da fiziki keyfiyyətləri 

inkişaf etdirməyə yönəldilmişdir.  

Haqqında danışılan karate-do təliminin 

texnikasının bölmələri arasında qarşılıqlı əlaqə 

(fərdi texnika, cütlüklərlə texnika, kombinasi-

ya texnikası, yerdəyişmə texnikası), hər bölmə 

üzrə ardıcıllıq olaraq aparılmalıdır. Göstərilən-

lərə əsaslanaraq, pedaqoji texnologiyanı peda-

qoji və psixofizioloji qanunauyğunluqlara əsas-

lanan nəzəri müddəaların məcmusunu xüsusi 

olaraq hərəki fəaliyyətin, keyfiyyətlərin, bili-

yin öyrədilməsi sistemi və strukturu vasitəsilə 

özəl didaktikaya çevrilməsi kimi başa düşmək 

lazımdır. Bu, şərq pedaqogikasında şəxsiyyət-

yönümlü yanaşmanın hələ də lazımınca tətbiq 

edilməməsi ilə izah olunur. Akademik İ.T.Fro-

lovun fikrincə bunun səbəbləri qərb və şərq 

fəlsəfi anlayışları arasındakı əsas fərqlərdədir. 

Belə ki, əgər birinci halda cəmiyyət insanın 

mənafeyinə xidmət edirsə, ikinci halda insan 

cəmiyyətə xidmət edir. Müxalif fəlsəfi və pe-

daqoji ideyaların toqquşması karate-do təli-

minin mənəvi istiqamətlərinin uyğunlaşmasını 

xeyli çətinləşdirdi. Buna baxmayaraq, son illər 

ölkəmizdə idmanın döyüş növlərinin, o cüm-

lədən karate-do təliminin vərdişlərinin yeni 

pedaqoji texnologiyaların tədrisi sisteminə fəal 

şəkildə tətbiqi prosesinin gedişi müşahidə olu-

nur. Gənc karateçilərin hazırlığı metodikası 

iradi keyfiyyətlərin öz-özünə tərbiyəsi üçün 

motivasiya və gənc karateçilərin müxtəlif çə-

tinlik dərəcələrində olan maneələrə fəal müna-

sibətini formalaşdırmaqla nəzəri, metodiki və 

təcrübi məşğələlərdən ibarət olmalıdır. Məşqçi 

və müəllimlər tərəfindən onlara şəxsiyyətyö-

nümlü yanaşma idmançıların daxili, mənəvi 

dünyasının aktivləşdirilməsinə, idmanın tək-

milləşməsi prosesinin şəxsi məna ilə tamam-

lanmasına əsaslanmalıdır [4, s.119].  

İndiki vaxtda bir çox mütəxəssislərin 

fikrincə karate-do təlimi inkişaf etməkdə olan 

gənc nəslin şəxsiyyətini hərtərəfli olaraq 

uğurla formalaşdırmaq üçün effektiv vasitə 

hesab edirlər. İdmanın karate növü ilə məşğul 

olan yeniyetmələrdə əldə edilən uğurun daha 

zəif rəqib üzərində deyil, məhz özlərinə, öz 

zəifliklərinə, ambisiyalarına, təkəbbürlükləri-

nə, tənbəlliklərinə qalib gəlmənin nəticəsi ol-

duğunu aşılamaq zəruridir. "Sarsılmaz ruh” 

anlayışınin tərbiyəsi, şəxsin özünü daim fəth 

etməli olduğu zaman məşq rejimi ilə asanlaş-

dırılmalıdır. Bir çox mütəxəssislərin fikrincə, 

son bir neçə onillikdə bədən tərbiyəsi və id-

man fəaliyyəti prosesində məşğul olanların 

sağlamlığının qorunmasına daha çox diqqət 

yetirilir. Sağlamlığın qorunmasına pozitiv təsir 

göstərən konseptual texnologiyalar hazırlan-

mış və ənənəvi karatedə uğurla istifadə edil-

mişdir. Yuxarıda qeyd olunan texnologiyalar 

əsasında təşkil olunmuş təlim-tədris prosesi 

gənc nəslə ətraf mühitin mənfi amillərinin tə-

sirini əhəmiyyətli dərəcədə azaldıb, xəstəliklə-

rə qarşı müqavimət səviyyəsinin artmasına kö-

mək edib, orqanizmin funksional imkanlarını 

təkmilləşdirib. Ənənəvi karate elementlərindən 

istifadə etməklə bədən tərbiyəsinin sağlamlaş-

dırıcı texnologiyasının pedaqoji modeli insan 

şəxsiyyətinin tərbiyəsinə, xüsusi hərəki fəaliy-

yət texnikasının öyrədilməsinə, fiziki məşqlərə 

və idman fəaliyyətlərinə həvəsin artırılmasına 

müsbət təsir göstərmişdir. Sağlamlığı qoruma-

ğa xidmət edən texnologiyalarda fiziki fəaliy-

yət, texnika və rəqabət karateçinin həm özü-

nün, həm də tərəf müqabilinin sağlamlığına 

şəxsi münasibətinin dəyərli motivasiya kom-

ponentlərinin inkişafı əsasında həyata keçiril-

məlidir [5, s.11].  

Karate idman növü ilə məşğul olan id-

mançıların dəyər oriyentasiyalarının formalaş-

masının konseptual modelində E.S.Stepanov 

üç komponenti ayırmışdır:  

-idmançıların hərəkətlərinin motivlərini mü-

əyyən edən motivasiyalaşdırıcı komponent;  

-idmançıya dəyər yönümlərinin formalaşması 

prosesinin məzmunu və istiqaməti haqqında 

tam məlumat verən məlumatlandırıcı kom-

ponent;  

-tələbə və şagirdlərin dəyər yönümlərinin for-

malaşması prosesini idarə etmək üçün mü-

əllim və məşqçinin hərəkətlərini müəyyən 

edən funksional-fəaliyyət komponenti.  

Dəyər istiqamətləri seçiminin proqnoz-

laşdırılması idmançının şəxsi fərdi keyfiyyət-

lərinin, məqsədyönlü idman təlimində tələbat 

və motivasiyalarının hərtərəfli təhlilinə, onun 

rəqiblə təkbətək döyüşdə qələbəsinin təmin 

edilməsinə əsaslanır. Sağlamlığın qorunması 

istiqamətində dəyər yönümlərinin formalaşdı-

rılması prosesində tədris edilənlər şüurlu seçim 

üçün ilkin şərtlərin yaradılması və səmərəli 

müdafiə üsulların mənimsənilməsi və təcavüz-

karlıq meyllərinin aradan qaldırılması üçün 

real imkanlar yaradır.  

Döyüş sənətində idmançıların hazırlan-

ması texnologiyasının təkmilləşdirilməsi mə-

sələlərində tədqiqatçılardan A.A.Novikovun 

və V.M.İqumenovun işlərinin böyük əhəmiy-

yəti vardır. Müəlliflər təlimin əsas istiqamətini 

vurğulayaraq, yerinə yetirilən işin xarici əla-

mətlərini nəzərə almarla təlim yüklərinin plan-

laşdırılması formalarını təqdim etmışlər.  

Kataeçilərin məşq yüklərinin təsirin kon-

kret fizioloji yönümlü məşq tapşırıqları şəklin-

də planlaşdırılmasının bu metodunun əsas 

müsbət cəhəti onun çox istiqamətli olmasıdır. 

Müəyyən məşq tapşırığının fizioloji təsirinin 

həcmi və istiqaməti işin ciddi şəkildə tən-

zimlənən xarici parametrləri ilə təyin edilir. 

Bir sıra tədqiqat işləri idmançıların fiziki və 

texniki hazırlığının təkmilləşdirilməsinə həsr 

olunmuşdur. Lakin döyüş aparılması fəaliyyə-

tin dinamik vəziyyətlərindən istifadə edilməklə 

ixtisaslı və təcrübəli karateçilərin hazırlanması 

metodologiyası və müxtəlif döyüş üslubları 

nəzərə alınmarla, texniki-taktiki komplekslər 

işləyib hazırlanmalıdır.  

Bəzi müəlliflər eksperimental proqramı 

güləşçilərin müxtəlif döyüş üslublarını nəzərə 

almaqla, təlimin rasional ardıcıllığı və texniki-

taktiki hərəkətlərin kombinasiyalarının təkmil-

ləşdirilməsi əsasında yarışlara hazırlamaq mər-

hələsində tətbiq etmişlər. Bu, idmançıların fi-

ziki və texniki-taktiki bacarıqlarını təkmilləş-

dirməyə imkan verib. Tədqiqatçı Ç.T.İvapkov 

tərəfindən yarış fəaliyyətinin müxtəlif vəziy-

yətlərinin təşkili əsasında gənc karateçilərin 

bacarıqlarının artırılması texnologiyasını işlə-

nib hazırlamışdır. Tədqiqatçılardan V.A. Ye-

qanov, İvanov-Katanskiy, X. Volf və başqaları 

tərəfindən müdafiə hərəkətlərinin öyrədilməsi, 

digər tədqiqatçılardan Van Lin, A.L.İvanov, 

M.A.Nikolaev, V.Y.Mikryukov tərəfindən isə 

hücum texnikasının öyrədilməsi üsulları işlə-

nib hazırlanmışdır.  

Aparılan araşdırmalardan belə qənaətə 

gəlmək olar ki, hazırda döyüş növlərinin, o 

cümlədən də karate-do təliminin məşq prose-

sinə yeni texnologiyaların tədricən tətbiqi me-

xanizmi gedir. Lakin bununla yanaşı bir sıra 

ekspertlərin fikrincə, karate-do təlimi sahəsin-

də aparılan elmi araşdırmaların məlumatları bu 

döyüş növünün tədrisi problemlərini uğurla 

həll etmək üçün kifayət deyildir. Buna səbəb 

isə çoxlarının fikrincə elmi-metodiki ədəbiy-

yatların kifayət qədər olmamasıdır və məhz bu 

peşəkar məşqçilərin hazırlanmasında əsas 

problemlərdən biri olaraq qalır.  

Karate-do təlimi haqqında nəzəri bilik-

lərin az və zəif olması yanlış dəyərlər kom-

pleksinin formalaşmasına gətirib çıxarır ki, bu 

da gənc nəslin nümayəndələrinə qədim döyüş 

sənətinin öyrədilməsinə təsir göstərir. Bəzi 

ekspertlər iddia edərək göstərirlər ki, bir sıra 

yanlış dəyərlər toplusu real həyatda rast gəli-

nən bir sıra vəziyyətlərdə karate texnikalarının 

əsassız və ya yanlış istifadəsinə gətirib çıxar-

ması, məşğul olanların əksəriyyətinin erkən 

məyus olmasına və idmandan uzaqlaşmasına 

səbəb olur.  

Göstərilənlər konstruktiv yanaşmanın 

kifayət qədər istifadə edilmədiyini göstərir, 

onun mahiyyəti təkcə biliklərin ötürülməsində 

deyil, həm də tələbənin çətin vəziyyətlərdə 

əldə etdiyi biliklərdən düzgün istifadə etməyi, 

əsaslandırılmış qərarlar qəbul etməyi və proq-

nozlaşdırmağı öyrənə biləcəyi şəraitin yaradıl-

masındadır. 

ПРОБЛЕМЫ ОБУЧЕНИЯ В УЧЕБНО-ТРЕНИРОВОЧНОГО  

ТЕХНОЛОГИИ КАРАТЭ-ДО 

 

У.М. Агаева 

 

Азербайджанская Государственная Академия Физической Культуры и Спорта 

 ulkar.aghayeva@sport.edu.az, orcid.org/0009-0006-7109-6910 

 

Аннотация. В статье рассматривается 

процесс реализации экспериментальной 

программы подготовки юных каратистов. 

Перед этим упоминаются важнейшие осо-

бенности нынешней социально - экономи-

ческой, политической и культурной ситуа-

ции. В результате исследований доказано, 

что в таких условиях система дополнитель-

ного образования неизбежно должна пре-

терпеть ряд радикальных изменений. Ис-

следуются возможности интеграции в учеб-

ный процесс перспективных педагогичес-

ких технологий, обеспечивающих дальней-

шее развитие системы дополнительного об-

разования. При описательном анализе ос-

новных особенностей программы подготов-

ки юных каратистов, предложенной рядом 

авторов, ее эффективность проверяется 

посредством педагогического эксперимен-

та. Это позволяет сделать ряд выводов от-

носительно перспектив ее интеграции в об-

разовательно-тренировочный процесс. 

Ключевые слова: учебно - воспита-

тельный процесс, образовательная техно-

логия, восстановление здоровья, физичес-

кое развитие, моторика, специальные зна-

ния, область обучения.  

Annotation. The article discusses the 

process of implementing an experimental trai-

ning program for young karateka’s. Before 

this, the most important features of the current 

socio-economic, political and cultural situation 

are mentioned. As a result of research, it has 

been proven that in such conditions the system 

of additional education must inevitably under-

go a number of radical changes. The possibili-

ties of integrating promising pedagogical tech-

nologies into the educational process, ensuring 

the further development of the system of addi-

tional education, are explored. In a descriptive 

analysis of the main features of the training 

program for young karateka’s proposed by a 

number of authors, its effectiveness is tested 

through a pedagogical experiment. This allows 

us to draw a number of conclusions regarding 

the prospects for its integration into the edu-

cational and training process. 

Keywords: educational process, educa-
tional technology, health restoration, physical 
development, motor skills, special knowledge, 
field of study. 

